Տ Ե Ղ Ե Կ Ա Ն Ք
​​​«Հայաստանի Հանրապետության կառավարության 2018 թվականի նոյեմբերի 8-ի N 1269-Ն որոշման մեջ լրացումներ կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից ներկայացված առաջարկությունների վերաբերյալ
	1. Արդարադատության նախարարություն
	18.08.2023թ.

	
	N 01/27.2/37608-2023

	«Հայաստանի Հանրապետության կառավարության 2018 թվականի նոյեմբերի 8-ի N 1269-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետում «կամավոր» բառից առաջ «կամ» բառն անհրաժեշտ է հանել՝ անհարկի կրկնություններից խուսափելու համար:
	Ընդունվել է
Նախագծի 1-ին կետի 2-րդ ենթակետում կատարվել է համապատասխան փոփոխություն:

	2. Ֆինանսների նախարարություն


	07.08.2023թ.

	
	N 01/11-1/14910-2023

	Դիտողություններ և առաջարկություններ չկան
	Ընդունվել է

	3. Ներքին գործերի նախարարություն


	04.08.2023թ

	
	N 43/21/94793-23

	Առարկություններ և առաջարկություններ չկան։
Միաժամանակ հայտնում ենք, որ ոլորտը կարգավորող իրավական ակտերով (օրինակ` «Հայաստանի Հանրապետության քաղաքացու անձնագրի մասին», «Բնակչության պետական ռեգիստրի մասին» օրենքներով, ինչպես նաև ենթաօրենսդրական ակտերով) առկա են իրավակարգավորումներ միայն արական սեռի քաղաքացիների համար։ Ուստի, անհրաժեշտ է քննարկել անձնագրավորման և հաշվառման ոլորտը կանոնակարգող իրավական ակտերում համապատասխան փոփոխություններ և լրացումներ կատարելու նպատակահարմարության հարցը։
	Ընդունվել է
Ընդունվել է ի գիտություն

Նշված օրենքում, ՀՀ քաղաքացու անձնագրավորմանը վերաբերող ՀՀ կառավարության 25.12.1998թ. N 821 և բնակչության պետական ռեգիստրի համակարգին վերաբերող ՀՀ կառավարության 14.07.2005թ. N 1231-Ն որոշումներում փոփոխություններ կամ լրացումներ կատարելու անհրաժեշտությունը բացակայում է, քանի որ կամավոր հիմունքներով պարտադիր զինվորական ծառայություն անցնելու դիմում իգական սեռի քաղաքացիները կարող են ներկայացնել 18 տարին լրանալուց հետո, ինչպես նաև նրանց զինվորական հաշվառումն իրականացվում է բացառապես դիմումի հիման վրա և օրենքով սահմանված ազատման կամ տարկետման հիմք ունենալու, կամ մինչև զորակոչը դիմումը հետ վերցնելու դեպքում նրանք հանվում են զինվորական հաշվառումից, որի արդյունքում նրանց վրա չի տարածվում զինապարտ քաղաքացիների մասով վերը նշված օրենսդրական և ենթաօրենսդրական ակտերի գործողությունը, ինչպես նաև այդ ակտերի համաձայն զինվորական հաշվառման կանգնած կամ զորակոչված անձանց մասով հատուկ չի շեշտվում «արական սեռ» բառերը, այլ օգտագործվում են «զինապարտ» կամ «անձ» բառերը:

	4. Վարչապետի աշխատակազմի պետաիրավական վարչություն


	31.08.2023թ.

	
	N 02/10.39/29904-2023

	Նախագծով առաջարկվում է Կառավարության 2018 թվականի նոյեմբերի 8-ի N 1269-Ն որոշմամբ (այսուհետ՝ որոշում) սահմանել, որ զինապարտները զինվորական հաշվառումից հանվում են, ի թիվս այլոց, կամավոր հիմունքներով պարտադիր զինվորական ծառայություն անցնելու համար դիմած և մինչև շարքային կազմի պարտադիր զինվորական ծառայության զորակոչվելու օրը պարտադիր զինվորական ծառայության զորակոչվելուց գրավոր հրաժարված կամ «Զինվորական ծառայության և զինծառայողի կարգավիճակի մասին» օրենքով սահմանված կարգով առողջական վիճակի փորձաքննության արդյունքներով պարտադիր զինվորական ծառայության համար ոչ պիտանի կամ ժամանակավորապես ոչ պիտանի կամ բուժման կարիք ունեցող ճանաչված կամ «Զինվորական ծառայության և զինծառայողի կարգավիճակի մասին» օրենքի 22-րդ և 24-րդ հոդվածներով սահմանված տարկետման պայմաններ ունեցող իգական սեռի քաղաքացիները: Հարկ է նկատել, սակայն, որ, եթե մյուս դեպքերում հստակ նշվում է, թե ինչ ժամկետներում զինապարտը պետք է հանվի հաշվառումից (օրինակ՝ ՀՀ քաղաքացիությունը դադարեցրած անձինք` ոստիկանության համապատասխան ստորաբաժանման կողմից դրա մասին տրված տեղեկանքը զինվորական կոմիսարիատ ներկայացնելու օրվան հաջորդող երեք աշխատանքային օրվա ընթացքում կամ քաղաքացու՝ պահեստազորում գտնվելու սահմանային տարիքը լրանալու օրվան հաջորդող տասն աշխատանքային օրվա ընթացքում և այլն), ապա անձանց նշված շրջանակի համար չի սահմանվել հաշվառումից հանելու հստակ ժամկետ, որպիսի տարբերակված մոտեցումը ծանրակշիռ հիմնավորման կարիք ունի:
	Ընդունվել է
Նախագծի 1-ին կետի 3-րդ ենթակետում կատարվել է համապատասխան լրացում:


